
每位研習八字命理學者必拜讀之，細心品嘗宇宙命理之奧妙。 

 

 

蜈蚣百足，行不及蛇。 雉雞翼大，飛不過鳥。 

 

馬有千里之行，無人不能自往。 

 

人有沖天之志，無運不能自通。 人有凌雲之志，非運不能騰達。 

 

文章蓋世，孔子厄於陳蔡。 武略超群，太公釣於渭水。 

 

李廣有射虎之威，到老無封。 馮唐有安邦之志，一生不遇。 

 

漢王柔弱，而有萬里山河。 楚霸英雄，敗至烏江自刎。 

 

伍員乞食於吳市，韓信受辱於跨下。 

 

時運未遇，曾無一日之餐，及至運通，腰縣三齊王印。 

 

喝燕敗趙，統百萬之雄兵，一旦時衰，喪於陰人之手。 

 

五男二女，到老一子無全。 家蓄千金，死後別離鄉井。 

 

青春美女，卻婚愚蠢之夫。 俊秀才郎，反娶醜陋之婦。 

 

才疏學淺，少年及第登科。 滿腹經論，終至白頭不中。 

 

青樓美女，時來配作夫人。 深院嬌娥，運退反為娼妓。 

 

淪貧君子，天然骨格生成。 驟富小人，不脫輕浮之態。 

 

蛟龍未遇，潛身於魚釜之中。 君子失時，拱手於小人之下。 

 

時運未通，只宜守份安貧。 相格無破，必有成名之日。 

天不得時，日月無光。 地不得時，萬物不蒼。 

 

水不得時，風波不作。 人不得時，運限不通。 

 

誰不欲為富貴者也，我昔居洛陽，朝求廟僧，暮宿破窖，思衣不得蔽其體，思食

不得充其饑。上人憎，下人怨，人道我賤，非我之賤也。此乃時也、命也、運也。 

 

今我身居廊廟，位列三公，躬身於一人之下，列我於萬人之上，思衣有羅網千箱，

思食有珍饈百味。上人寵，下人擁。人道我貴，非我之貴也。此乃時也、命也、

運也。 

 

噓呼！人生在世，富貴不可盡用，貧賤不可盡欺！ 此乃天理循環，周而復此也。 

 

 

 

 

 

 

 

 

 

 

- End - 


